FA E DISFA

A son passe otante agn ch’al esist a Rome un guvar da I'Italie
unide.

In otante agn, atris stdz a son rivaz adore di ganbid muse in
miei o in piés, di cressi o di cala, di risolvi ungrum di berdeis e salacor
di fant di atris. I guviars talians, dal '870 in ca, a jan zujat di fa e
disfa, cjapa e piardi, 1& e torna. Coloniis, inpéris, Vignesie Julie,
pulitiche di gjestre, pulitiche di canpe, pulitiche di mie¢ pulitiche
clericél, pulitiche cuintriclericél; e lis cuistions plui grandis e intrigadis
a son sinpri a chel pont: cuistion dal Misdi, cuistion di Triest, cuistion
de disocupazion, cuistion de libertat, cuistion de miserie gjeneral,
cuistion des industriis monopolistichis o cartelistichis, cuistions
sindacals ...

Dal ‘862 la burocrazie piemontese e jé rivade adore di meti su
lis spalis al gn(f Stat un ordenament ministratif che j lasse in man
duc’ i comanz; e dal ‘952 la burocrazie meridional che j a cjapade la
volte, e seguite a mantignilu trionfalmentri. Lez parsore lez,
disposizionz parsore disposizionz berdeis e camoris d’ogni fate si son
ingrumadis an par an, e invessit di risolvi i mil inbrois, ju an
multiplicdz. La bardele, la mancjance di dissipline e la venalitat ch’a
erin in che volte i pecjaz capitai dal talian, a son dome cress(tz. La
pulitiche di Machiavelli, mestri di duc’ i puliticanz talians, e jé sinpri
stade il vanseli dai nestris guviars di ogni col6r: de massonarie liberal
dal votcent, de ditature fassiste, de false democrassie di cumo. (...)

Chest al e un Stat ch’al a rivat adore di inbastisi in tre agn
(1859-61), di staronzasi in atris ndf, e dopo nol a sav(it gjava
I'inbastidure e fa lis cusiduris: e cussi i ponz infilaz cul fil di inbasti, a
molin ogni atre di, e il guviar sartor ju torne a fa in presse, sinpri cui
fil di inbasti.

